
ԻԳ. 00.04 - <<Միջազգային հարաբերություններ>> մասնագիտությամբ պատմական
գիտությունների թեկնածուի գիտական աստիճանի հայցման ատենախոսության

ՍԵՂՄԱԳԻՐ

ԵՐԵՎԱՆ-2010

© National Library of Armenia        OCR by Portmind



ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

Ատենախոսության թեման հաստատվել է Երևանի պետական համալսարանում:

Գիտական ղեկավար պատմական գիտությունների դոկտոր,
պրոֆեսոր Է.Ա. Զոհրաբյան

Պաշտոնական ընդդիմախոսներ պատմական գիտությունների դոկտոր
Ա.Ջ. Կիրակոսյան

պատմական գիտությունների թեկնածու
Խ. Է.Աղումյան

Առաջատար կազմակերպություն՝ Հայ-ռուսական (սլավոնական) համալսարան

Պաշտպանությունը կայանալու է 2010թ. սեպտեմբերի 30-ին, ժամը 16:00-ին,
Պաշտպանության Նախարարության Դրաստամատ Կանայանի անվան Ազգային
ռազմավարական հետազոտությունների ինստիտուտում գործող ՀՀ ԲՈՀ-ի 056
մասնագիտական խորհրդում:

Հասցեն ՀՀ, 0037 Երևան, Ուլնեցու փողոց 56/6:

Ատենախոսությանը կարելի է ծանոթանալ ՀՀ ՊՆ ԱՌՀԻ-ի գրադարանում:

Սեղմագիրն առաքված է 2010թ. օգոստոսի 28-ին:

Մասնագիտական խորհրդի
գիտական քարտուղար Պ.

ՆԶԳԱՑԻՆՔ
Չոբանյան

- ՀԱՄԱՐ

ՀԱԳ

Թեմայի արդիականությունն ու հրատապությունը: 20-րդ դարի վերջին
Եվրոպայի քաղաքական քարտեզի վրա տեղի ունեցած արմատական
փոփոխությունները խորը հետք թողեցին երկրորդ աշխարհամարտի ավարտից
հետո ձևավորված եվրոպական անվտանգության համակարգի վրա և իսկական
խուճապ առաջացրին համաշխարհային և, մասնավորապես, եվրոպական
պատմագիտական ու միջազգայնագիտական շրջանակներում՝ ստիպելով
միջազգային հարաբերությունների տեսաբաններին լուրջ շտկումներ կատարել
դասական համարվող տեսություններում:

Շուրջ 45 տարի գոյատևած երկբևեռ աշխարհակարգի փլուզումը երկու
հակադիր ճամբարների բաժանված Եվրոպայի երկրների համար սեփական
անվտանգության հետ կապված հիմնախնդիրները վերարժևորելու և
վերաիմաստավորելու հնարավորություն ընձեռեց: <<Անվտանգություն>>
հասկացությունն ինքը լուրջ տրանսֆորմացիայի ենթարկվեց: Այն դադարեց լինել
գերազանցապես պետությունների միջև հարաբերություններին բնորոշ եզր:
Հնարավորություններով լի <<նոր աշխարհակարգը>>, սակայն, լի էր նաև <<նոր>>
ներպետական և վերպետական սպառնալիքներով, որոնք սառը պատերազմի
տարիներին երկրորդ պլան էին մղվել ԱՄՆ-ԽՍՀՄ (Արևմուտք-Արևելք)
համամոլորակային մասշտաբների հասնող, միջուկային արհավիրք ծնելու ներուժ
ունեցող ռազմաքաղաքական, տնտեսական և գաղափարական սուր մրցակցության
պատճառով: Սպառնալիքի <<կարգավիճակ» ձեռք բերած այս վտանգների
հաղթահարմանը կամ մեղմացմանն են նպատակաուղղված ժամանակակից
եվրոպական անվտանգության համակարգի մաս կազմող կառույցների ջանքերը:

Եվրոպական անվտանգության հետսառըպատերազմյան համակարգի
գլխավոր բաղադրիչների շարքում կարելի է առանձնացնել հետևյալը ընդլայնվող
ՆԱՏՕ-ն (Հյուսիսատլանտյան պայմանագրի կազմակերպությունը) ու նրա
հարաբերությունները Ռուսաստանի հետ, ՆԱՏՕ-ի մաս չկազմող պետությունների
հետ Դաշինքի բազմակողմանի համագործակցությունը Եվրատլանտյան
գործընկերության խորհրդի (ԵԱԳԽ) և <<Գործընկերություն հանուն խաղաղության>>
(ԳՀԽ) ծրագրի շրջանակներում, ընդլայնվող Եվրամիությունը (ԵՄ) իր արտաքին և
անվտանգության քաղաքականությամբ, վերափոխված ԵԱՀԿ-ն (Եվրոպայում
անվտանգության և համագործակցության կազմակերպությունը) և
սպառաջինությունների վերահսկման և զինաթափման միջազգային շրջանակները,
հատկապես Եվրոպայում սովորական զինված ուժերի մասին պայմանագիրը
(ԵՍԶՈւ): Եվրոպական անվտանգության այս առավել ընդգրկուն ու ընդարձակվող
միջավայրում իրենց ուրույն տեղն են զբաղեցնում նաև Հարավային Կովկասի
երկրները, որոնցից յուրաքանչյուրն իր տեղն ու դերն է փորձում սահմանել նոր
միջավայրում: Տարածաշրջանում պահպանվող էթնոքաղաքական
հակամարտությունները, ինչպես նաև 2001թ. սեպտեմբերի 11-ի ԱՄՆ-ի դեմ
ուղղված ահաբեկչական հարձակումները և դրանց հաջորդած իրադարձությունները
ցույց են տալիս, որ եվրոպական անվտանգության խնդիրները Կովկասի
սահմաններից հեռու չեն: Ավելին՝ ժամանակը ցույց տվեց, որ եվրոպական
անվտանգության համակարգը լիարժեք չի կարող կայանալ առանց Հարավային
Կովկասի երկրների, այդ թվում Հայաստանի Հանրապետության գործուն

մասնակցության:
Միջազգային կառույցների, մասնավորապես եվրոպական կառույցների

հետ հարաբերությունների զարգացումը Հայաստանի Հանրապետության արտաքին
քաղաքականության հիմնական խնդիրներից մեկն է եղել անկախության առաջին
տարիներից ի վեր: Եվրաինտեգրումը որպես արտաքին քաղաքականության
գերակայություն հռչակած երկրի ու պատմագիտական ու միջազգայնագիտական
մտքի համար եվրոպական կառույցների հետ համագործակցության շահավետ
ուղղությունների հետազոտումը կարևորագույն հրամայական է, քանի որ միայն
անաչառ գիտական վերլուծությունների արդյունքում է հնարավոր մշակել
ուղենիշներ քաղաքականություն կերտողների համար: Եվրոպական քաղաքական,
ռազմական, տնտեսական, մշակութային կառույցների հետ վերջին տարիներին
ամրապնդվող փոխհարաբերությունները առավել հրատապ են դարձնում այնպիսի
թեմաների ուսումնասիրումը, որոնք անմիջական նշանակություն ունեն մեր երկրի
զարգացման և եվրոպական ընտանիքին ինտեգրման տեսակետից: Իր արտաքին և
անվտանգության քաղաքականության հետագա ընթացքը կառուցելիս և
ռազմավարական ծրագրերը մշակելիս Հայաստանը պետք է կարողանա
քննադատական հայացք նետել իր անցած ուղուն և, դասեր քաղելով կուտակված
փորձից, առավել նուրբ, հավասարակշռված, բայց նաև նպատակասլաց,
կարծրատիպերից ու ծեծված մոտեցումներից զերծ հարաբերություններ վարել
աշխարհի առաջատար անվտանգության կառույցների հետ, որոնց
հետաքրքրությունը մեր տարածաշրջանի նկատմամբ, աշխարհաքաղաքական և
աշխարհատնտեսական նկատառումներից ելնելով, օր օրի աճում է: Ուստի ԵԱՀԿ-ի,
ՆԱՏՕ-ի և ԵՄ-ի հետ անվտանգության ոլորտում մինչ օրս ծավալված
համագործակցության ուսումնասիրությունը ունի տեսական և գործնական մեծ
նշանակություն : Այս ամենով է պայմանավորված թեմայի ուսումնասիրման
հրատապությունն ու արդիականությունը:

Ատենախոսության նպատակներն ու խնդիրները: Ատենախոսության
հիմնական նպատակներն են՝ եվրոպական անվտանգության համակարգում սառը
պատերազմի ավարտից հետո տեղի ունեցած նշանակալից տեղաշարժերի հիման
վրա վերհանել 90-ականներին և 2000-ականներին եվրոպական անվտանգության
ինստիտուտների զարգացման հիմնական միտումները, այդ ամենի համատեքստում
գնահատել Հայաստանի՝ որպես եվրոպական անվտանգության գործընթացների
սուբյեկտի տեղն ու դերը համակարգում, համագործակցության՝ նախորդ տարիների
փորձի հիման վրա վերլուծություն կատարել մեր երկրի՝ եվրոպական

1 Թեպետ Եվրոպայի խորհուրդը (որին Հայաստանի Հանրապետությունն անդամակցում է
տակավին 2001 թվականից), մասնավորապես ԵԽ  Խորհրդարանական վեհաժողովը,
բազմիցս անդրադարձել են Հարավային Կովկասի անվտանգության հարցերին, այդ թվում
Լեռնային Ղարաբաղի հակամարտության կարգավորմանը, այդուհանդերձ
ատենախոսության մեջ նպատակահարմար հենք համարո մարմնի դերը
եվրոպական անվտանգության համակարգում և անվտանգության հարցերի շուրջ
համագործակցությունը Հայաստանի հետ: ԵԽ-ն եվրոպական անվտանգության
<<ավանդական>> կազմակերպու թվին չի պատկանում և ունի գերազանցապես

քաղաքական ուղղվածություն, ի տարբերո ԵԱՀԿ-ի, ՆԱՏՕ-ի, իսկ վերջին տարիներին
նաև ԵՄ-ի, որոնց գործունեության մեջ առանձին տեղ է զբաղեցնում ռազմաքաղաքական
անվտանգության ասպեկտը:

անվտանգության ոլորտի կառույցներին ինտեգրման արդյունքների վերաբերյալ:
Թվարկված նպատակների իրականացման համար ատենախոսության
շրջանակներում փորձ է արվում լուծել հետևյալ խնդիրները

Ներկայացնել ժամանակակից եվրոպական անվտանգության
համակարգի սառըպատերազմյան և հետսառըպատերազմյան փուլերի
նմանություններն ու տարբերությունները շեշտը դնելով սառը
պատերազմի ընթացքում ստեղծված ինստիտուտների՝
հետսառըպատերազմյան տարիների շարունակական ադապտացման
գործընթացի վրա.

Ցույց տալ ԵԱՀԿ-ի, ՆԱՏՕ-ի և ԵՄ-ի՝ մեկը մյուսին լրացնող դերն

ու գործառույթները որպես <<նոր>> Եվրոպայի անվտանգության տարբեր
ասպեկտների երաշխավորներ.
в Քննարկել ու վերլուծել ՀՀ-ԵԱՀԿ, <<-ՆԱՏՕ, ՀՀ-ԵՄ

համագործակցության հիմնական ուղղությունները՝ հետազոտելով
հատկապես ռազմական անվտանգության ոլորտում կատարված քայլերը.
в Անաչառ կերպով գնահատել Հայաստանի և եվրոպական
անվտանգության երեք կառույցներից յուրաքանչյուրի միջև մինչ օրս
ծավալված համագործակցության որակը և ինտենսիվությունը.

Բացահայտել համագործակցության ճանապարհին ծառացած
հիմնական խոչընդոտները և քննարկել դրանց պատճառները.

Գնահատել եվրոպական անվտանգության
կազմակերպությունների դերը որպես հարավկովկասյան
տարածաշրջանում կայունություն խրախուսող միջազգային
դերակատարներ.
в Վերլուծել եվրոպական անվտանգության կառույցներին ՀՀ

ինտեգրման արդյունքները հաշվի առնելով համագործակցության՝ մինչ
օրս արձանագված հաջողություններն ու ձախողումները:
Ատենախոսության ժամանակագրական շրջանակները:

Ժամանակագրական տեսանկյունից ատենախոսությունը ներառում է 1991թ.-ից ՀՀ
անխակության հռչակումից և եվրոպական կառույցների հետ հարաբերությունների
հաստատումից մինչև 2008թ. ընդգրկող ժամանակահատվածը: Միևնույն ժամանակ

ուսումնասիրվող հիմնահարցերի սկզբնավորման ակունքների և հետագա
իրադարձությունների միջև կապը շեշտելու նկատառումով նպատակահարմար ենք

գտել անդրադառնալ նաև նշված ժամանակահատվածից դուրս տեղի ունեցած որոշ
իրադարձությունների, մասնավորապես եվրոպական անվտանգության
համակարգի ձևավորման սառըպատերազմյան փուլին և 2009-2010թթ. Հայաստանի
և եվրոպական անվտանգության կառույցների փոխհարաբերություններում տեղի
ունեցած որոշ կարևոր զարգացումներին:

Ատենախոսության գիտական նորույթը: Սույն ատենախոսությունը թերևս

կարող է համարվել եվրոպական անվտանգության համակարգի երեք փոխլրացնող
կազմակերպությունների և մեր երկրի միջև հարաբերություններին նվիրված
առաջին համապարփակ հետազոտությունը: Ատենախոսության մեջ առաջին
անգամ փորձ է արվում վերլուծել 1991-2008թթ. եվրոպական անվտանգության երեք
առաջատար կազմակերպություն հետ ՀՀ հարաբերությունների օրակարգին _
առնչվող կարևոր հիմնահարցերի ներկապնակը շեշտը դնելով հատկապես

ռազմաքաղաքական անվտանգության ոլորտում համագործակցության
հիմնախնդիրների վրա: Արխիվային՝ նախկինում մասնագիտական գրականության
մեջ չօգտագործված նյութերի, պաշտոնական փաստաթղթերի, թեմային առնչվող
նախորդ ուսումնասիրությունների արդյունքների հիման վրա աշխատանքում
արձանագրվելեն գիտական նորույթ պարունակող հետևյալ արդյունքները

եվրոպական անվտագության երեք փոխլրացնող կազմակերպությունների՝
ԵԱՀԽ/ԵԱՀԿ-ի, ՆԱՏՕ-ի և ԵՀ/ԵՄ-ի հետսառըպատերազմյան
զարգացման և փոխակերպման հիմքում ընկած է անվտանգության մասին
պատկերացումների ընդլայնումը, որը պայմանավորված է այս շրջանում
վերպետական և ներպետական բնույթ կրող սպառնալիքների
առաջացմամբ կամ սաստկացմամբ, ինչպիսիք են, օրինակ, նախկին
սոցիալիստական պետությունների տարածքում ի հայտ եկած
էթնոքաղաքական և ազգատարածքային հակամարտությունները և նոր
թափ առած միջազգային ահաբեկչությունը.
Եվրոպայում անվտանգության և համագործակցության
կազմակերպությունը (ԵԱՀԿ) Հայաստանը ժամանակակից եվրոպական
անվտանգության համակարգին կապող հիմնական օղակն է, և այդ
կազմակերպությունը շարունակում է պահպանել իր կարևորությունը
Հայաստանի նման փոքր երկրների համար, որոնք կառույցի
ամենատարբեր ֆորումներում իրենց դիրքորոշումները հնչեցնելու և
պաշտպանելու հնարավորություն ունեն.
բացահայտվում են Եվրոպայում սովորական զինված ուժերի մասին
պայմանագրի և Վիեննայի 1992 և 1994թթ. փաստաթղթերի
շրջանակներում 90-ականներին ՀՀ Զինված ուժերում թուրքական
տեսչական այցերից մի քանիսի ձախողման պատճառները.
1990-ականներին Հայաստանը ջանացել է հնարավորինս ակտիվ
մասնակցել և իր ներդրումն ունենալ ԵԱՀԿ-ի շրջանակներում ընդունված՝
անվտանգությանը վերաբերող ռազմավարական փաստաթղթերի
մշակման և դրանց շուրջ բանակցությունների գործընթացին՝ հանդես
գալով այնպիսի ձևակերպումների օգտին, որոնք համահունչ էին
Հայաստանի ռազմաքաղաքական անվտանգության շահերին և,
հատկապես, Լեռնային Ղարաբաղի հարցում երկրի դիրքորոշմանը.
գնահատվում են ԵԱՀԿ ռազմաքաղաքական չափման շրջանակներում
կազմակերպության երևանյան գրասենյակի ծավալած գործունեության
արդյունքները,
առաջ է քաշվում և հիմնավորվում այն տեսակետը, որ ի լրումն դաշնակից
Ռուսաստանի դժգոհությունը չհարուցելու ցանկության՝ 90-ական թթ.
ֆինանսական դժվարությունները, միջգերատեսչական
տարաձայնությունները և միջգերատեսչական կապերի թույլ
համակարգվածությունը նույն արգելակիչ գործոնի դեր են խաղացել և
հաճախ ստիպել են պաշտոնական Երևանին կրավորական կեցվածք
ընդունել Հյուսիսատլանտյան դաշինքի հետ հարաբերություններում,
ցույց է տրվում, որ 2000-ական թթ. ՆԱՏՕ-ն և Հայաստանը կարողացել են
օգտվել համագործակցության նորաստեղծ հնարավորություններից և
նախադրյալներ են կերտել կապերի հետագա ամրապնդման համար:

հետազոտվում է Եվրամիության Եվրոպական հարևանության
քաղաքականության շրջանակներում ԵՄ ընդհանուր արտաքին և
անվտանգության քաղաքականությանը Հայաստանի մասնակցության
արդյունավետությունը և հիմնավորվում է այն միտքը, որ կողմերն առայժմ
չեն օգտագործել այս ոլորտում համագործակցության համար առկա ողջ
ներուժը,
ցույց է տրվում, որ եվրոպական անվտանգության երեք հիմնական
կազմակերպությունները, ընդհանուր առմամբ, միասնականություն են
դրսևորում Հարավային Կովկասի երկրների նկատմամբ իրենց վարած
քաղաքականության մեջ: ԼՂ հիմնախնդրի և հայ-թուրքական
հարաբերությունների օրինակով հիմնավորվում է, որ նրանք ձգտում են
միևնույն նպատակին՝ <<կառուցել>> իրենց տնտեսական և
ռազմաքաղաքական շահերին հարվածող հակամարտություններից զերծ
տարածաշրջան:
Օգտագործված սկզբնաղբյուրների և գրականության տեսություն:

Ժամանակակից եվրոպական անվտանգության համակարգի և Հայաստանի
Հանրապետության միջև կապերի ուսումնասիրման նպատակով սույն
ատենախոսության շրջանակներում օգտագործվել է հայալեզու, անգլիալեզու և
ռուսալեզու գրականություն, ընդ որում՝ հաճախ շեշտը դրվել է սկզբնաղբյուրների և
<< ու եվրոպական կառույցների պաշտոնական փաստաթղթերի վրա: Աշխատանքի
պատրաստման ժամանակ անփոխարինելի նշանակություն է ունեցել ՀՀ ազգային
արխիվի և արտաքին գործերի նախարարության պատմադիվանագիտական և
ընթացիկ արխիվների նյութերի մանրակրկիտ ուսումնասիրությունը, որոնց շնորհիվ
հստակեցվել են ՀՀ մոտեցումները եվրոպական անվտանգության կարևորագույն
հիմնահարցերի շուրջ: Արխիվային նյութերը կարևոր են եղել 1991-2000թթ.
ժամանակահատվածում <<-ԵԱՀԿ, ՀՀ-ՆԱՏՕ, ՀՀ-ԵՄ հարաբերությունների
հետազոտման տեսանկյունից: Դրանք հեղինակին հնարավորություն են ընձեռել
համեմատաբար ամբողջական պատկերացում կազմել եվրոպական կառույցների
հետ հարաբերություններում Հայաստանի առաջնահերթությունների մասին:
Վերջին տարիներին վերաբերող նյութերը, դրանց զգայուն բնույթից ելնելով,
առայժմ մատչելի չեն կամ աննշան չափով են մատչելի հետազոտողներին:
Տարիների ընթացքում այդ նյութերը կգաղտնազերծվեն և թույլ կտան առավել խորն
ուսումնասիրել Հայաստանի և եվրոպական կառույցների միջև
համագործակցության մանրամասները:

Ի հավելումն արխիվային նյութերի, ուսումնասիրվել են նաև ՀՀ և
եվրոպական անվտանգության կազմակերպությունների պաշտոնական
փաստաթղթերը և հրատարակությունները: Այդ փաստաթղթերը յուրատեսակ
բանալի են կողմերի առաջնահերթությունները ըմբռնելու տեսակետից և զգալիորեն
օգնում են հարաբերությունների զարգացման ընթացքը հետազոտելու հարցում:
Դրանցից կցանկանայինք առանձնացնել հատկապես ՀՀ ազգային
անվտանգության ռազմավարությունը2 և ռազմական դոկտրինը3, որոնք ՀՀ

2 <<Հայաստանի Հանրապետության ազգային անվտանգության ռազմավարություն>>,
Հավելված Նախագահի 2007թ. փետրվարի 7-ի ՆՀ-37-Ն հրամանագրի, տեղադրված է ՀՀ

7

© National Library of Armenia



արտաքին և ներքին անվտանգության գերակայությունների հետ կապված
հիմնահարցերի ուսումնասիրման արժեքավոր աղբյուր են: ՀՀ-ՆԱՏՕ
փոխհարաբերությունների ընթացիկ առաջնահերթությունների հետազոտման
տեսանկյունից օգտակար է եղել ՆԱՏՕ-ի հետ Հայաստանի <<Անհատական
գործընկերության գործողությունների ծրագիրը>>4, իսկ ԵԱՀԿ-ի երևանյան
գրասենյակի կողմից անվտանգության ոլորտում իրականացվող ծրագրերի
ներկայացման համար հիմք են ծառայել գրասենյակի տարեկան
հաշվետվությունները և ռազմաքաղաքական անվտանգության ոլորտում
հարաբերություններին նվիրված պաշտոնական հրատարակությունները՝:

Ժամանակակից եվրոպական անվտանգության համակարգի էվոլյուցիան
ներկայացնելիս հիմնվել ենք արտասահմանյան մի շարք առաջատար
հեղինակների աշխատանքների վրա: Հատկապես օգտակար են եղել, Ռ. Ասմուսի՜,

Ֆ. Քամերոնի 8, Ա. Գեչիուի%, Ս. Բոլի՛, Ջ. Դանբեբինի՛1 , Ջ.L.Ա. Միսսիրոլիի7,
14 Արոնի16 , Ֆ.Գադդիսի 12, Վ. Զուբոկի13, Մ. Տրախտենբերգի , Հ. Քիսինջերի15, Ռ.

պաշտպանության նախարարության (ՊՆ) պաշտոնական կայք-էջում՝
հասցեով:

3 <<Հայաստանի Հանրապետության ռազմական դոկտրին>>, Հավելված ՀՀ Նախագահի 2007թ.
դեկտեմբերի 25-ի ՆՀ-308-Ն հրամանագրի, տեղադրված է ՀՀ ՊՆ պաշտոնական կայք-էջում՝

հասցեով:
<<Հայաստանի պարտավորությունները ՆԱՏՕ-ի հետ անհատական գործընկերության

գործողությունների ծրագրի շրջանակներում>> փաստաթուղթը, տեղադրված է ՊՆ
պաշտոնական կայք-էջում՝
հասցեով:
SOOCE Office in Yerevan, Overview of the Office activities in 2001, 2002, 2003, 2004, 2005, 2006,
2007 and 2008.
6 Ռոնալդ_Ասմուս, <<Բացելով ՆԱՏՕ-ի դուռը. ինչպես վերակառուցվեց Դաշինքը նոր
դարաշրջանի նախաշեմին>> (գրքի հայերեն թարգմանությունը), Տրանսատլանտյան
նախաձեռնությունների հայկական կենտրոն, Երևան, 2008թ.:
Antonio Missiroli, "Background of ESDP (1954-1999)." EUISS online briefings, http://ww.iss-

eu.org/esdp/02-am.pdf.
* Fraser Cameron, The Foreign and Security Policy of the European Union: Past, Present and Future.
Sheffield: Sheffield Academic Press, 1999.
" llexandra Gheciu, Securing Civilization? The EU, NATO and the OSCE in the Post-9/11 World,
Oxford: Oxford University Press, 2008.
- Simon J.Ball, The Cold War: An International History, 1947 -1991, New York: St. Martin's Press,
1998.
" Io no D. D. Dunbabin. The Cold War: the great powers and their allies, 2nd ed.. Harlow : Pearson
Longman, 2008.
12 John Lewis Gaddis, The Cold War, London: Penguin Press, 2005.
13 Vanisisi wuod ansamine Pl Inside the Kremlin's Cold War: from Stalin to
Khrushchev, Cambridge, Mass; London: Harvard University Press, 1996.
14 Marc Trachtenberg, A constructed peace: the making of the European settlement, 1945-1963,
Princeton, N.J.; Chichester: Princeton University Press, 1999.
I' Henry Kissinger, Diplomacy, New York: Simon & Schuster, 1994.
16Raymond Aron and Daniel Lerner (eds.), France Defeats E.D.C, New York: Frederick A. Praeger,
1957 և Fursdon, Eric, The European Defence Community: a history, London: Macmillan, 1980.

Կերնիկի17, Վ. Մաստնիի՜8 և այլոց աշխատություններն ու հրապարակումները,
որտեղ ներկայացված են ՆԱՏՕ-ի, ԵՄ-ի և ԵԱՀԿ-ի պատմության ու

գործունեության հիմնական առանցքները սառը պատերազմի և դրան հաջորդած
ժամանակաշրջանում:

Եվրոպական անվտանգության կազմակերպությունների փոխակերպման
գործընթացները խորապես ըմբռնելու հարցում բարձրարժեք աղբյուր են
հանդիսանում այդ կազմակերպությունների հիմնադիր պայմանագրերը և
վերջիններիս լրամշակված տարբերակները, ղեկավար մարմինների որոշումները,
ռազմավարական փաստաթղթերը, որոնք նույնպես լայնորեն օգտագործվել են սույն
ատենախոսության շրջանակներում:

Եվրոպական անվտանգության կազմակերպություններին նվիրված՝
Հայաստանում հրատարակված աշխատությունների շարքում կարելի է

առանձնացնել Ա. Հարությունյանի խմբագրած՝ ԵԱՀԿ-Ի պատմությանը,
գործունեությանը և հեռանկարներին նվիրված աշխատությունը , որն ընթերցողին
մատչելի կերպով բացատրում է ԵԱՀԿ-ի կառուցվածքի և ընթացակարգերի հետ
կապված նրբությունները և ներկայացնում կազմակերպության առջև ծառացած
հիմնախնդիրները, սակայն Հայաստանի հետ հարաբերություններին միայն
հպանցիկ է անդրադառնում՝ շեշտը դնելով Լեռնային Ղարաբաղի
հակամարտության կարգավորման գործում ԵԱՀԿ Մինսկի խմբի ծավալած
գործունեության վրա:

Եվրոպական անվտանգության համակարգի և Հայաստանի արտաքին ու
անվտանգության քաղաքականության որոշ բաղադրիչների մասին վերջին
տարիներին գրված թեկնածուական ատենախոսությունները նույնպես
ուսումնասիրվել են սույն գիտական աշխատանքի նախապատրաստման

ժամանակ: Դրանցից կցանկանայինք նշել հատկապես Դ. Համբարյանի
<<Հետսառըպատերազմյան զարգացումները եվրատլանտյան համագործակցության

շրջանակներում և Հայաստան-ՆԱՏՕ փոխհարաբերությունները>>
ատենախոսությունը 20. Համբարյանը միջազգային հարաբերությունների
տեսությունների օգնությամբ փորձում է բացատրել Հյուսիսատլանտյան
պայմանագրի կազմակերպության պահպանման և ընդլայնման փաստը սառը
պատերազմի ավարտից հետո սպառնալիքի կոնկրետ աղբյուրի վերացման
պայմաններում: Սույն ատենախոսության տեսանկյունից առավել հետաքրքրական

1 Franz Kernic, "European security in transition - the European security architecture since the end of
the Second World War - an Overview՞, in Gunther Hauser (ed.) European Security in Transition,
Aldershot, Hants, England; Burlington, Vt.: Ashgate, 2006
18 Voitec Mastny, The Helsinki process and the reintegration of Europe, 1986- 1991: analysis and

documentation, London: Pinter, с1992.
19«Եվրոպայում անվտանգության և համագործակցության կազմակերպություն:
Պատմությունը, գործունեությունը, հեռանկարները>>, խմբ. և առաջաբան՝ Արամ

Հարությունյան, 2-րդ հրատ., Երևան: Անտարես, 2006թ.:
20 Դավիթ _ Համբարյան, Հետսառըպատերազմյան զարգացումները եվրատլանտյան

համագործակցության շրջանակներում և Հայաստան-ՆԱՏՕ փոխհարաբերությունները,
<<Քաղաքական ինստիտուտներ և պրոցեսներ>> մասնագիտությամբ քաղաքական

գիտությունների թեկնածուի գիտական աստիճանի հայցման ատենախոսություն, Երևան
2005թ.:

է Համբարյանի աշխատանքի՝ ՀՀ-ՆԱՏՕ հարաբերություններին նվիրված բաժինը,
որն անդրադառնում է փոխհարաբերությունների դինամիկային, ինչպես նաև
Հյուսիսատլանտյան դաշինքի մոտեցմանը ԼՂ հիմնախնդրին: Թեպետ, մեր
կարծիքով, Համբարյանը չափից դուրս լավատես է Հայաստանի՝ ՆԱՏՕ-ին
անդամակցելու ուղղությամբ քայլեր կատարելու հեռանկարի իմաստով, սակայն
նրա աշխատանքը իր տեսական մշակվածության և գործնական մոտեցումների
շնորհիվ կարևոր ներդրում է միջազգային հարաբերությունների հայրենական
դպրոցի զարգացման գործում:

Սույն ատենախոսության թեմայի շրջանակներում շոշափվող հարցերից մի
քանիսին է անդրադարձել նաև Խ. Ադումյանն իր <<Հայաստանը և եվրոպական ու
տարածաշրջանային ինտեգրումը (1992-2003թթ.)>> թեմայով ատենախոսության
մեջ-1. Աշխատանքը արժեքավոր է Հայաստան-Եվրամիություն
հարաբերությունների հնարավորինս լայն ներկապնակի լուսաբանման
տեսանկյունից, սակայն հեղինակը հաճախ բավարարվում է միայն մեկը մյուսի
ետևից փաստեր թվարկելով և այս կամ այն բարձրաստիճան պաշտոնյայի
ելույթներից մեջբերումներ կատարելով: Ի տարբերություն Ադումյանի
ատենախոսության՝ սույն աշխատանքի ուղղվածությունը ՀՀ-ԵՄ
հարաբերություններում արտաքին և անվտանգության հարցերի շուրջ
համագործակցության զարգացումն է:

Եվրոպական անվտանգության երեք կառույցների՝ կովկասյան երկրների
հետ հարաբերություններին նվիրված հրատարակություններից հիշարժան են
տարբեր տարիներին ՆԱՏՕ-ի պաշտպանական քոլեջի կազմակերպած մի քանի
թեմատիկ սեմինարների շրջանակներում ներկայացված զեկույցները, որոնք
վերաբերում են եվրոպական անվտանգության համակարգում ընդլայնված
սևծովյան տարածաշրջանի տեղին ու դերին22:

Սույն ատենախոսությունը գրելիս հաճախ են օգտագործվել_ԵԱՀԿ-ի,
ՆԱՏՕ-ի, ԵՄ-ի, ՀՀ պետական մարմինների պաշտոնական կայք-էջերը23, որտեղ,
մասնավորապես, զետեղված են բոլոր այս կառույցների կողմից մշակված ու
ընդունված կարևորագույն փաստաթղթերը:

Ատենախոսության մեթոդաբանական հիմքը: Ատենախոսության
մեթոդաբանական հիմքում ընկած են պատմական գիտություններում կիրառվող
գիտահետազոտական մեթոդները և մոտեցումները: Մասնավորապես
աշխատանքի մի ստվար մասը հիմնված է հեղինակի կողմից անցկացված
արխիվային հետազոտության արդյունքների վրա: Բովանդակային վերլուծության
են ենթարկվել մեծ թվով պետական և միջազգային իրավական ու ռազմավարական
փաստաթղթեր: Սկզբնաղբյուրների և այլ նյութերի նկատմամբ հանդես է բերվել
վերլուծական և քննադատական մոտեցում:

Ատենախոսության կիրառական նշանակությունը: Սույն

- Խաչատուր Ադումյան, Հայա և եվրոպական ու տարածաշրջանային ինտեգրումը
(1992-2003թթ.), <<Միջազգային հարաբերություններ մասնագիտությամբ» պատմական
գիտությունների թեկնածուի գիտական աստիճանի հայցման ատենախոսություն, Երևան
2006թ.:
22 The Role of the Wider Black Sea Area in a Future European Security Space, volumes 1 and 2, ed.
Jean Dufourcq and Lionel Ponsard, NATO Defense College Occasional Papers Series.
23 www.osce.org, www.nato.int, europa.eu, www.mil.am և այլն:

ատենախոսության տեսական արժեքը կայանում է նրանում, որ աշխատանքի
շրջանակներում առաջ են քաշվում մի շարք հարցադրումներ, որոնք վերաբերում են
Հարավային Կովկասում եվրոպական անվտանգության կազմակերպությունների
աճող դերին և նրանց շահագրգռությանը տարածաշրջանում կայունության
պահպանման հարցում: Փորձ է արվում իրատեսական պատասխաններ գտնել
եվրոպական անվտանգության կազմակերպություններին Հայաստանի
ինտեգրմանն (մասնավորապես ռազմական անվտանգության ոլորտում) առնչվող
հարցերին:

Գործնական տեսանկյունից աշխատանքի արժեքը նրանում է, որ
կատարված դիտարկումները, նախկին փորձի ուսումնասիրությունը, արծարծված
հարցերն ու տրված պատասխանները կարող են օգնել փորձագետներին և
արտաքին քաղաքականություն կերտողներին հարստացնել այս ոլորտում առկա
գիտելիքների պաշարը և առավել տեղեկացված որոշումներ կայացնել Հայաստանի
եվրաինտեգրման ընթացքը առավել արդյունավետ դարձնելու նպատակով:

Ատենախոսության առանձին դրույթներ և դրանցից բխող
հարցադրումներն ու պատասխանները կարող են օգտագործվել ՀՀ արտաքին
քաղաքականության և միջազգային կազմակերպությունների պատմության ու
տեսության բուհական դասընթացներում:

Ատենախոսության փորձաքննությունը: Ատենախոսությունը քննարկվել և

հրապարակային պաշտպանության է երաշխավորվել ԵՊՀ միջազգային
հարաբերությունների և դիվանագիտության ամբիռնում, իսկ դրա մի շարք
հիմնադրույթներ ներկայացվել են հեղինակի գիտական հրապարակումներում:

Ատենախոսության կառուցվածքը և ծավալը: Ատենախոսությունը
բաղկացած է ներածությունից, երեք գլուխներից, եզրակացությունից և
օգտագործված սկզբնաղբյուրների ու գրականության ցանկից: Աշխատանքի
ծավալը կազմում է 188 էջ:

ԱՏԵՆԱԽՈՍՈՒԹՅԱՆ ՀԱՄԱՌՈՏ ԲՈՎԱՆԴԱԿՈՒԹՅՈՒՆԸ

Ներածության մեջ հիմնավորվում է հետազոտության արդիականությունն
ու հրատապությունը, ներկայացվում են աշխատանքի հիմնական նպատակներն ու
խնդիրները, ժամանակագրական շրջանակները, մեթոդաբանությունը,
օգտագործված սկզբնաղբյուրների և գրականության համառոտ տեսությունը,

ինչպես նաև ատենախոսության կիրառական նշանակությունը:
Ատենախոսության առաջին գլուխը, որը կրում է <<Ժամանակակից

եվրոպական անվտանգության համակարգի ձևավորումը>> խորագիրը,
ներկայացնում և վերլուծում է երկրորդ աշխարհամարտի ավարտից հետո
եվրոպական անվտանգության համակարգում տեղի ունեցած հիմնական
զարգացումները, որոնք պայմանավորված էին նախ երկբևեռ աշխարհակարգի
կազմավորման, ապա դրա փլուզման հետևանքներով:

<<Եվրոպական անվտանգության համակարգի կազմավորումը և
զարգացումը սառը պատերազմի տարիներին>> ենթագլխում քննարկվում են
Արևմուտք-Արևելք աշխարհաքաղաքական դիմակայության պայմաններում
եվրոպական աշխարմասում ի հայտ եկած անվտանգության կառույցների
ձևավորման և զարգացման պատճառներն ու ընթացքը շեշտադրելով

Հյուսիսատլանտյան դաշինքի, Եվրոպայում անվտանգության և
համագործակցության խորհրդաժողովի և Եվրոպական համայնքների
<<քաղաքական համագործակցության>> մեխանիզմի գործունեությունը:

Միջազգային քաղաքական նոր միջավայրում հետպատերազմյան շրջանի
եվրոպական տերությունները ցանկանում էին կռել որքան հնարավոր է սերտ ու
ամուր համագործակցություն անվտանգության ու պաշտպանության ասպարեզում՝
տարածաշրջանում խաղաղություն ու կայունություն ապահովելու նպատակով:
Չնայած ՆԱՏՕ-ի և Վարշավյան պակտի երկրների միջև դիմակայությունը շատ
արագ դարձավ սառըպատերազմյան շրջանի եվրոպական անվտանգության և
պաշտպանության կառույցների հիմնական բնորոշ գիծը, այդուհանդերձ
եվրոպական պետությունների միջև ռազմական և պաշտպանական
համագործակցության մյուս ձևերը նույնպես շարունակեցին զարգացում ապրել:
Օրինակ, անդրատլանտյան անվտանգության համակարգում առանձին
եվրոպական <<սյան>> անհրաժեշտության մասին քննարկումները չէին դադարում,
իսկ ժամանակ առ ժամանակ դրանք նույնիսկ խաղում էին հետաքրքիր դեր,
հատկապես որպես պոտենցիալ շարժիչ ուժ արևմտաեվրոպական պետությունների
միջև ինտեգրման գործընթացի համար: 1970-ական թթ. սկզբներին Եվրոպական
Համայնքի շրջանակներում կազմավորվեց արտաքին քաղաքական
համագործակցության համակարգ, որը կարելի է դիտարկել որպես հետագայում ի
հայտ եկած եվրոպական ընդհանուր արտաքին և անվտանգության
քաղաքականության (ԸԱԱՔ) <<նախերգանք>>: Այդ համակարգը ձևավորվեց
պետությունների ղեկավարների մակարդակով մի շարք ոչ պաշտոնական
հանդիպումների արդյունքում:

1970-ական և 80-ական թթ. ծնունդ առավ եվրոպական անվտանգության
համապարփակ կառույցի նոր գաղափար: Կառույցը պետք է ներառեր երկու
հակամարտ ճամբարները ներկայացնող բոլոր պետությունները: 1972թ.
Հելսինկիում մեկնարկեցին Եվրոպայում անվտանգության և համագործակցության
ապագա խորհրդաժողովի (ԵԱՀԽ) շուրջ բանակցությունները, որոնց շնորհիվ դրվեց
եռափուլ խորհրդաժողովի հիմքը, որը հայտնի է որպես <<Հելսինկիի գործընթաց»:
Սառը պատերազմի տարիներին ԵԱՀԽ-ն աջակցեց երկու ռազմաքաղաքական
բլոկներին իրենց լարված հարաբերությունները կառավարելու և հաղթահարելու
խնդրում՝ շարունակական երկխոսության շրջանակ ձևավորելու և սկզբունքների ու
հանձնառությունների համընդգրկուն մի խումբ մանրամասնելու, իսկ հետագայում
դրանք գործնականում կյանքի կոչելու միջոցով: Այս ամենի շնորհիվ ԵԱՀԽ-ն
դարձավ սառը պատերազմի խաղաղ հանգուցալուծմանը նպաստող կարևորագույն
գործոններից մեկը:

<<Եվրոպական անվտանգության համակարգի վերաձևումը
հետսառըպատերազմյան տարիներին>> ենթագլխում ներկայացվում են սառը
պատերազմի ավարտից հետո եվրոպական անվտանգության համակարգում տեղի
ունեցած նշանակալից վերափոխումները, որոնք իրենց խորը հետքն են թողել
ինչպես եվրոպական անվտանգության հիմնական կառույցների կազմակերպական
կառուցվածքի, այնպես էլ առաքելության բովանդակության վրա: Նոր
աշխարհակարգի պայմաններում հակոտնյա քաղաքական
գաղափարախոսությունների միջև պայքարն ու միջպետական
հակամարտությունները ետին պլան մղվեցին՝ որպես միջազգային

սպառնալիքներ. վերջիններիս դերում
անվտանգությունը խաթարող

և վերպետական
հիմնական

հակամարտությունները:հանդես եկան ներպետական
սկզբին Վաշինգտոնի առաջնահերթություններից մեկը

90-ականների
պահպանումն ու ամրապնդումն էր՝ Դաշինքի համար նոր դերի ու

ՆԱՏՕ-ի
գործառույթների ձևավորման միջոցով: ՆԱՏՕ-ի պահպանման համար անհրաժեշտ

էր վերանայել Դաշինքի նպատակները, խնդիրներն ու գործառույթները

հարմարեցնելով դրանք նոր ժամանակների պահանջին: Վերագնահատման այս

գործընթացը գործնականում հանգեցրեց կազմակերպության ինչպես ֆիզիկական
ոլորտների

ընդլայնման (դեպի Արևելյան Եվրոպա), այնպես էլ գործունեության
երկրների միջև

ավելացման: 1994-97թթ. կազմավորվեցին ՆԱՏՕ-ի և
մեխանիզմներ,

հարևան
այդ թվում՝

տարածաշրջանային համագործակցության նոր
<<Գործընկերություն հանուն խաղաղության>> ծրագիրը:

Եվրամիության ռազմական կարողությունների հզորացման հիմնական

խթանը դարձավ 1998թ. Կոսովոյում արյունահեղությունը դադարեցնելու՝

եվրոպական երկրների անկարողության փաստը: 1999թ. ԵՄ-ի անդամ

պետությունների և կառավարությունների ղեկավարները զարկ տվեցին

<<Եվրոպական անվտանգության և պաշտպանության քաղաքականության»

(ԵԱՊՔ) ստեղծման գործընթացին, որը դարձավ ԸԱԱՔ բաղկացուցիչ մասը: ԵԱՊՔ

ստեղծումը մեծացրեց ԵՄ-ի արտաքին քաղաքականություն վարելու
չի

մեխանիզմների թիվը: Քաղաքականությունն այնպես է կառուցված, որ

<<սպառնում>> անդամ պետությունների <<անհատական>> շահերին:
ԵԱՀԽ-ի դերիԽորհրդային Միության փլուզումը առաջ բերեց նաև

շնորհիվ 90-
փոփոխության անհրաժեշտություն: Ինստիտուցիոնալ զարգացումների

գործընթացից
ականների սկզբներին ԵԱՀԽ-ն փաստացիորեն խորհրդաժողովային

կեսին ԵԱՀԿ-ն
վերածվեց լիարժեք կազմակերպության: 90-ականների երկրորդ

ապահովման
ակտիվ գործունեություն ծավալեց տարածաշրջանային կայունության

է իր տեղը, դերն ու
ուղղությամբ: Վերջին մի քանի տարիներին ԵԱՀԿ-ն զբաղված

հարցերով, քանի որ չնայած
արդյունավետությունը վերանայելու և վերարժևորելու

եվրատլանտյան անվտանգությա համայնքի կյանքում իր դերակատարության

մեծացմանն ուղղված կազմակերպության բոլոր այս ջանքերին՝ ԵԱՀԿ-ի իմիջը

լրջորեն սասանվել է: ՀանրապետությանԱտենախոսության երկրորդ <<Հայաստանի
եփրոպական անվտանգության հ- մաս կազմող

փոխհարաբերությունները
գլխում մատչելի արխիվային փաստաթղթերի այլ

կառույցների հետ>>
քննադատական վերլուծության հիման վրա ներկայացվում է

սկզբնաղբյուրների
Հանրապետության և եվրոպական անվտանգության խնդիրներով

զբաղվող
Հայաստանի

երեք հիմնական կառույցների փոխհարաբերությունների պատմությունը:

Հիմնական շեշտը դրվում է ռազմաքաղաքական անվտանգության

հիմնախնդիրների շուրջ համագործակցության պատմութ վերլուծելու վրա:

<<Հայաստանի Հանրապետության փոխհարաբերությունները Եվրոպայում

անվտանգության և համագործակցության կազմակերպության հետ>> ենթագլխում
միջև

քննարկվում են անկախության տարիներին Հայաստանի և ԵԱՀԽ/ԵԱՀԿ-ի
ուղղությունները,

անվտանգության ոլորտում համագործակցության հիմնական
կարգավորման

բացառությամբ Լեռնային Ղարաբաղի հակամարտության խաղաղ

գործընթացի, որն առանձին ուսումնասիրության թեմա է:

ՀՀ-ԵԱՀԽ/ԵԱՀԿ փոխհարաբերությունների պատմության տեսանկյունից
կարևոր է նշել, որ անկախության առաջին իսկ օրերից հելսինկյան
խորհրդակցության Եզրափակիչ արձանագրությունը, Փարիզի խարտիան և ԵԱՀԽ
մյուս փաստաթղթերը ՀՀ արտաքին քաղաքականության հիմքն են հանդիսացել:
Տարիներ շարունակ ԵԱՀԿ-ն դեպի Եվրոպա բացվող պատուհանի դեր է կատարել
նախկին խորհրդային հանրապետություններից շատերի և, մասնավորապես,
Հայաստանի համար: Ի սկզբանե Հայաստանը մեծ նշանակություն է տվել ԵԱՀԿ-
ում մեր երկրի անդամությանը՝ հաշվի առնելով, որ այդ կազմակերպությունը փոքր
երկրներին քաղաքական մասնակցության և միջազգային հեղինակավոր
ամբիոններում իր տեսակետները լսելի դարձնելու հնարավորություն է ընձեռում:
Անդամակցելով ԵԱՀԽ/ԵԱՀԿ-ին՝ Հայաստանը ջանացել է այդ կառույցի
համապարփակ անվտանգության հայեցակարգի միջոցով նպաստել (իր համեստ
հնարավորությունների սահմաններում, իհարկե) վերաձևված եվրոպական
անվտանգության համակարգի կատարելագործմանը անվտանգության
մարդկային, ռազմական, քաղաքական և տնտեսական ու բնապահպանական
հարթություններում:

90-ականների ընթացքում Հայաստան-ԵԱՀԽ/ԵԱՀԿ (ինչպես նաև
Հայաստան-ՆԱՏ0) հարաբերությունների հիմնական ուղղություններից մեկը
համագործակցությունն էր ԵԱԶՈւ-ի և Վստահության ու անվտանգության
միջոցառումների (ՎԱՄ) Վիեննայի 1992 և 1994թ. փաստաթղթերի շուրջ:
Արխիվային փաստաթղթերը ցույց են տալիս, որ այդ մեխանիզմների
շրջանակներում յուրաքանչյուր չկայացած թուրքական տեսչություն և այց հայ-
թուրքական փոխադարձ մեղադրանքների ալիք է բարձրացրել դիվանագիտական
շրջանակներում, և թե՛ ՀՀ-ն, թե՛ Թուրքայի Հանրապետությունը ԵԱՀԿ-ում ջանք չեն
խնայել ապացուցելու հակառակ կողմի մեղավորությունը տեղի ունեցածի համար:

Անցած երկու տասնամյակների ընթացքում Հայաստանը փորձել է
հնարավորինս ակտիվ մասնակցել և իր ներդրումն ունենալ ԵԱՀԿ-ի հովանու ներքո
ռազմաքաղաքական անվտանգության հարցերին նվիրված հիմնարար
փաստաթղթերի մշակման և քննարկման գործընթացին: Իսկ նոր հազարամյակի
շեմին (2000թ.) Հայաստանում ԵԱՀԿ գրասենյակի բացումը նոր որակ հաղորդեց
կողմերի հարաբերություններին և ԵԱՀԿ գործունեության տարբեր
բնագավառներում, այդ թվում՝ ռազմաքաղաքական, համագործակցության
խորացման լուրջ հնարավորություններ ընձեռեց:

<<Հայաստանի Հանրապետության համագործակցությունը
Հյուսիսատլանտյան պայմանագրի կազմակերպության հետ>> խորագիրը կրող
ենթագլխում վերլուծության է ենթարկվում Հայաստանի և ՆԱՏՕ-ի միջև
համագործակցության զարգացման գործընթացը, որը պայմանականորեն
բաժանվում է երկու հիմնական փուլի պասսիվ և ակտիվ: Առաջին փուլն ընդգրկում
է 90-ական թթ., երբ կողմերը զբաղված էին տարբեր մակարդակներով և
ոլորտներում հարաբերությունների հաստատման խնդիրներով: Այս փուլում
Հայաստանն անդամակցեց Հյուսիսատլանտյան համագործակցության խորհրդին
(ՀԱՀԽ) /1992թ.), ապա դրա ժառանգորդ Եվրաատլանտյան գործընկերության
խորհրդին (ԵԱԳԽ) /1997թ./՝ ստանալով Դաշինքի հետ քաղաքական ուղիղ
երկխոսության մեջ մտնելու հնարավորություն: Բացի այդ <<Գործընկերություն
հանուն խաղաղության>> (ԳՀԽ) ծրագրի (1994թ.) շնորհիվ կողմերը գործնական

կապեր հաստատեցին տարբեր ոլորտներում (այդ թվում՝ ռազմական
համագործակցության) ընդունելով և իրականացնելով անհատական
գործընկերության մի քանի ծրագրեր: Երկրորդ փուլը ներառում է 2000-ական թթ.,
երբ հարաբերություններն ընդլայնվեցին: Հայաստանը միացավ ԳՀԽ
պլանավորման և վերանայման գործընթացին (2002թ.), հյուրընկալեց մի շարք
խոշոր զորավարժություններ ու միջոցառումներ ՆԱՏՕ-ի անդամ և գործընկեր
պետությունների մասնակցությամբ: 2004թ. Հարավային Կովկասում նշանակվեցին
Դաշինքի հատուկ ներկայացուցիչ և կապի սպա: Բացի այդ մշակվեց և ընդունվեց
Հայաստան-ՆԱՏՕ անհատական գործընկերության գործողությունների ծրագիրը
(ԱԳԳԾ) (առաջին ԱԳԳԾ-ն Հյուսիսատլանտյան խորհրդին ներկայացվեց 2005 թ),
հայաստանյան խաղաղապահ գումարտակ ուղարկվեց Կոսովո (2004թ.),
սակրավորներից և բժիշկներից բաղկացած խումբ մեկնեց Իրաք (2005թ.),
Հայաստանում պաշտոնապես բացվեց ՆԱՏՕ-ի տեղեկատվական գրասենյակը
(2006թ.), որոշում ընդունվեց Աֆղանստանում տեղակայված ՆԱՏՕ-ի Միջազգային
անվտանգության օժանդակության ուժերին (ISAF) Հայաստանի մասնակցության
մասին (2009թ.):

Եթե 90-ականների ընթացքում ՆԱՏՕ-ի և նրա առաջատար անդամ-
պետության՝ Միացյալ Նահանգների ուշադրությունը գլխավորապես գամված էր
Կենտրոնական և Արևելյան Եվրոպայի երկրների ինտեգրման վրա, ապա 21-րդ
դարի սկզբին դաշինքի ուշադրության կենտրոնում հայտնվեցին եվրատլանտյան
անվտանգության ետնախորշերում տեղ զբաղեցրած Հարավային Կովկասի և
Կենտրոնական Ասիայի պետությունները: Դաշինքի 2004թ. ստամբուլյան
գագաթնաժողովն ամրագրեց այդ երկու տարածաշրջանների մաս կազմող
երկրների, այդ թվում Հայաստանի ռազմավարական կարևորությունը
կազմակերպության համար, ինչին հետևեցին երկկողմ հարաբերությունների
ակտիվացմանը միտված բազմաթիվ ծրագրեր և նախաձեռնություններ: ՀՀ-ն
դրական արձագանքեց ՆԱՏՕ-ից եկող նոր ազդակներին և ձեռնամուխ եղավ
գործընկերության խորացմանն ուղղված առավել շոշափելի քայլերի
իրականացմանը, որի շնորհիվ կողմերի հարաբերությունները թևակոխեցին նոր
առավել ակտիվ փուլ:

Եթե ԵԱՀԿ-ն Հայաստանը եվրոպական անվտանգությանը կապող
հիմնական օղակն է, ապա ՀՀ համագործակցությունը Հյուսիսատլանտյան
դաշինքի կազմակերպության և նրա առանձին անդամ պետությունների հետ
կարևորագույն օժանդակ օղակի դեր է կատարում: Այսուհանդերձ, ղարաբաղյան
հակամարտության լուծման բացակայությունը ՆԱՏՕ-ի հետ հարաբերությունների
ընդլայնման ճանապարհին առկա ամենանշանակալի խոչընդոտներից է: Մեկ այլ
արգելակող գործոն է տարածաշրջանում ՆԱՏՕ-ի միակ անդամ պետության՝
Թուրքիայի հետ լարված հարաբերությունները:

<<Հայաստանի Հանրապետություն-Եվրոպական միություն քաղաքական
երկխոսությունը և համագործակցությունն արտաքին և անվտանգության հարցերի
շուրջ>> ենթագլխում ուսումնասիրվում է Հայաստանի և Եվրամիության միջև
հաստատված քաղաքական երկխոսության մեխանիզմի պատմությունը, որի
շրջանակներում վերջին տարիներին ակտիվացել է նաև երկխոսությունը արտաքին
քաղաքականության և անվտանգության հիմնահարցերի շուրջ:

Անցած տասնամյակների ընթացքում Եվրոպական համայնքները և 1990-

ականներին դրանց հիմքի վրա ստեղծված Եվրոպական միությունը (ԵՄ) դարձել են

միջազգային հարաբերությունների ամենաակտիվ մասնակիցներից մեկը: Միացյալ
Եվրոպայի պետություններն իրենց ընդհանուր արտաքին քաղաքականության
միջոցով փորձում են աշխարհի տարբեր կողմերում տարածել եվրոպական
արժեքներն ու նորմերը և ամրապնդել ԵՄ քաղաքական, տնտեսական ու սոցիալ-
մշակութային ազդեցությունը: Հարավային Կովկասը և, մասնավորապես,
Հայաստանն այս իմաստով բացառություն չեն:

Ի տարբերություն Մերձավոր Արևելքի և Հյուսիսային Աֆրիկայի երկրների,
որոնց հետ ԵՄ-ն համագործակցության երկար պատմություն ունի, նախկին
խորհրդային հանրապետությունների հետ հարաբերությունները բավականին
<<թարմ>> են: 90-ականների կեսերին ԵՄ-ՀՀ հարաբերություններում նկատվեց
որոշակի աշխուժացում: 1996թ. ստորագրվեց մինչ օրս Եվրամիություն-Հայաստան
իրավապայմանագրային հարաբերությունների անկյունաքարը հանդիսացող
Գործընկերության և համագործակցության մասին համաձայնագիրը, որն ուժի մեջ
մտավ 1999թ.:

2000-ականների ընթացքում ՀՀ-ԵՄ համագործակցությունը շարունակեց
վերելք ապրել, և երկկողմ քաղաքական հարաբերություններում գրանցվեց զգալի
առաջընթաց: 2003թ. մեկնարկեց Եվրամիության՝ հարևան պետությունների հետ
հարաբերությունների կառուցման կարևորագույն մեխանիզմներից մեկը
Եվրոպական հարևանության քաղաքականությունը (ԵՀՔ): ՀՀ-ԵՄ
Գործողությունների ծրագիրը սահմանում է ԳՀՀ-ի շրջանակներում ընդգրկված և
դրանից դուրս գոյություն ունեցող գերակայությունների համապարփակ շրջանակ:
Այդ գերակայությունների շարքում կան մի շարք գործողություններ, որոնք
անմիջականորեն առնչվում են համագործակցությանը արտաքին և
անվտանգության քաղաքականության բնագավառում, հակամարտությունների
կանխարգելմանը և ճգնաժամերի կառավարմանը: Սակայն Հայաստանի օրինակով
կարելի է տեսնել, որ Եվրամիությունը պետք է լուրջ խոչընդոտներ հաղթահարի
ընդհանուր արտաքին, անվտանգության և պաշտպանության քաղաքականության
բնագավառում իր դերակատարությունը մեծացնելու համար: Հարավային Կովկասի
երկրների ընդգրկումը Եվրոպական հարևանության քաղաքականության
շրջանակներում չի կարող քողարկել այն սահմանափակումները, որոնք առկա են
տարածաշրջանի նկատմամբ Միության վարած քաղաքականության մեջ:
Ընդհանուր արդյունավետության իմաստով ԵՀՔ-ն, իբրև քաղաքական
համագործակցության մեխանիզմ, բավականաչափ տպավորիչ չէ: Այդուհանդերձ,
առևտրատնտեսական կապերի, էներգետիկ անվտանգության, ներգաղթի և
քաղաքացիական հասարակության զարգացման և մյուս ոլորտներում ծավալվող
համագործակցությունը կարող է ժամանակի ընթացքում իր դրական հետքը թողնել
քաղաքական երկխոսության ասպարեզի վրա:

Ատենախոսության երրորդ <<Հայաստանի Հանրապետության և
եվրոպական կառույցների փոխհարաբերությունների զարգացումը>> գլխում
վերլուծության է ենթարկվում Հայաստանի՝ եվրոպական կառույցներին
ինտեգրումը՝ հաշվի առնելով, որ ԵԱՀԿ-ի, ՆԱՏՕ-ի և ԵՄ-ի հետ
հարաբերությունների զարգացումը մեր երկրի անվտանգության ապահովման
հիմնական երաշխիքներից է:

<<Հայաստանի Հանրապետության և եվրոպական անվտանգության
կառույցների միջև համագործակցության խորացու որպես տարածաշրջանային
խնդիրների կարգավորմանը նպաստող գործոն>> ենթագլխում ուսումնասիրվում են
եվրոպական անվտանգության երեք առաջատար կառույցների մոտեցումները
Հայաստանի արտաքին անվտանգության երկու կարևորագույն հիմնախնդիրների՝
ԼՂ հակամարտության կարգավորման և հայ-թուրքական հարաբերությունների
նկատմամբ և ընդգծվում է այդ դերակատարների մոտեցումների
ընդհանրությունները:

Եվրոպական անվտանգության կազմակերպությունների հետ
հարաբերությունների շարունակական խորացումը բխել է Հայաստանի շահերից,
քանի որ անցած տարիներին այդ կառույցներն իրենց զանազան
նախաձեռնությունների միջոցով խրախուսել են երկրի ինքնիշխանության և
անկախության ամրապնդումը, աջակցել են ժողովրդավարական գործընթացների և
ինստիտուտների կայացմանը և՛ փորձել են նպաստել տարածաշրջանային
հակամարտությունների խաղաղ հանգուցալուծմանը:

ԼՂ հակամարտության կարգավորման հարցում եվրոպական
անվտանգության երեք կազմակերպություններն էլ ունեն միանման մոտեցումներ
հակամարտությունը պետք է կարգավորվի խաղաղ ճանապարհով և այդ
կարգավորմամբ պետք է զբաղվի ԵԱՀԿ Մինսկի խումբը, որը վայելում է ՆԱՏՕ-ի՛ն
ԵՄ-ի վստահությունը: ԼՂ հակամարտության կարգավորման հարցում այս
համաձայնությունը նշանակալից է տարածաշրջանում այս երեք
կազմակերպությունների համակարգված աշխատանքի տեսանկյունից:
Նշանակալից է նաև այն, որ Հայաստանի արտաքին անվտանգությանը վերաբերող
մյուս կարևորագույն հարցում՝ հայ-թուրքական հարաբերությունների բարելավման
խնդրում նույնպես ԵԱՀԿ-ի, ՆԱՏՕ-ի և ԵՄ-ի միջև գոյություն ունի կոնսենսուս:
Երեք կառույցներն էլ ողջունել են հայ-թուրքական հարաբերությունների
կարգավորման <<ֆուտբոլային>> տարբերակը: Թեև դրանցից և ոչ մեկն
անմիջականորեն ներգրավված չի եղել Շվեյցարիայի միջնորդությամբ և, ըստ
էության, ԱՄՆ-ի հովանու ներքո ծավալված գործընթացին, սակայն բոլորն էլ
ողջունել են ՀՀ նախագահի նախաձեռնությունը և դրա արգասիքը դարձած հայ-
թուրքական արձանագրությունները:

ԵԱՀԿ-ն, ՆԱՏՕ-ն և ԵՄ-ն միասնական մոտեցումներ են ցուցաբերում ոչ
միայն Հայաստանի և հարևան երկրների միջև հարաբերություններին առնչվող
հիմնահարցերի, այլև <<փափուկ>> անվտանգության տիրույթին պատկանող
հիմնախնդիրների նկատմամբ միգրացիայից ու թրաֆիքինգից մինչև
բնապահպանական խնդիրներ, ինչը հետսառըպատերազմյան շրջանում
անվտանգության համապարփակության ևս մեկ վառ վկայություն է:

<<Եվրոպական անվտանգության համակարգի մաս կազմող կառույցներին
Հայաստանի Հանրապետության ինտեգրման արդյունքները>> ենթագլխում
քննարկվում են Հյուսիսատլանտյան դաշինքին, ԵԱՀԿ-ին և ԵՄ-ին
անվտանգության ոլորտում ինտեգրման հիմնահարցերը: Հայաստանի և
եվրոպական անվտանգության կառույցների ինտեգրման արդյունքներն
ուսումնասիրելու տեսանկյունից օգտակար ուղեցույց կարող են հանդիսանալ
վերջին տարիներին ընդունված ՀՀ կարևորագույն դոկտրինալ փաստաթղթերը,
մասնավորապես <<ՀՀ ազգային անվտանգության ռազմավարությունը>> և <<ՀՀ

ռազմական դոկտրինը>>: Եվրոպական անվտանգության կառույցների հետ

ինտեգրման արդյունքները քննարկելիս շատ հաճախ առաջին պլան է մղվում
Հայաստանի՝ ՆԱՏՕ-ին անդամակցելու բավականին վիճահարույց հարցը: Թեպետ

պաշտոնական մակարդակով բազմիցս նշվել է, որ Հայաստանը նման որևէ

մտադրություն չունի, այդուհանդերձ թեման շարունակում է հուզել հայաստանցի և
օտարերկրացի մասնագետներին:

Անցած ժամանակահատվածում Հայաստանի անդամությունը ՀԱԿՊ-ին
մեծամասամբ համապատասխանել է երկրի շահերին ու աշխարհաքաղաքական

դիրքին, իսկ ՆԱՏՕ-ի հետ խորացող համագործակցությունն ընդամենը եկել է
լրացնելու ՀՀ անվտանգության երաշխիքները: Բնական է, որ շատ ավելի
նախընտրելի է, որ տարածաշրջանի բոլոր պետությունները պատկանեն

անվտանգության նույն համակարգին, քանի որ լիարժեք անդամակցությունը նույն

կառույցներին հնարավորություն կտա ավելի արդյունավետ լուծել տարածաշրջանի

առջև ծառացած խնդիրները: Խորհրդային Միության փլուզումից հետո ՀՀ-ն, ըստ
էության, չի փոխել իր անվտանգության համակարգը. Վրաստանն ու Ադրբեջանն են

հետևողականորեն փորձել հեռանալ նախկին հեգեմոնի ազդեցության ծիրից:
Փաստորեն Հայաստանն իր դիրքորոշումը չի փոխել անվտանգության համակարգի

հարցում և պարտադրված չի կարող զգալ հետևել իր հարևաններին, եթե իր շահերը

դա չեն թելադրում: հետԻ տարբերություն ՆԱՏՕ-ին միանալու խնդրի Եվրամիության
համագործակցության սերտացման հարցը պակաս վիճահարույց է Հայաստանում:

Ռազմական անվտանգության ասպեկտը բացակայում է ԵՄ-Հայաստան

համագործակցության օրակարգից, որն առաջին հերթին պայմանավորված է այն
հանգամանքով, որ ԵՄ-ն տնտեսական ու քաղաքական հսկա է, բայց ռազմական

հարցերում պահպանել է թզուկի կարգավիճակ: Այդուհանդերձ, չի բացառվում, որ
քաղաքական ասոցացումից և հետագա տնտեսական ինտեգրումից զատ
Հայաստանը առաջիկա տարիներին կարող է Եվրամիության հետ

համագործակցություն ծավալել նաև վերջինիս անվտանգության և
պաշտպանության քաղաքականության շրջանակներում: Այս իմաստով

Հայաստանի՝ վերջին տարիների ակտիվությունը ԵՄ ընդհանուր արտաքին և
անվտանգության քաղաքականության (ԸԱԱՔ) շրջանակներում ընդունվող

դիրքորոշումներին միանալու հարցում խոստումնալից սկիզբ է:
Անդրադառնալով ԵԱՀԿ-Հայաստան հարաբերությունների խնդրին

վերստին շեշտվում է, որ այս կազմակերպության հետ Հայաստանն արդեն իսկ

հասցրել է կառուցել բազմաշերտ համագործակցություն ամենատարբեր
ոլորտներում, ներառյալ արտաքին անվտանգության բնագավառը: Ի
տարբերություն ՆԱՏՕ-ի և ԵՄ-ի, որոնց հետ հարաբերություններում ժամանակի

ընթացքում ծագել և բուռն քննարկումների առարկա է դարձել լիարժեք

անդամության հարց, ԵԱՀԿ-ի դեպքում ի սկզբանե նման խնդիր չի եղել: ԵԱՀԿ
բարեփոխումը և եվրոպական անվտանգության ճարտարապետության հարցում
միասնության ձևավորումը բխել է Հայաստանի ազգային շահերից, և մեր երկիրը

ջանացել է աշխարհի խոշորագույն միջտարածաշրջանային միջկառավարական
կառույցներից մեկի բարեփոխման գործին իր դրական նպաստը բերել, քանի որ
հենց ԵԱՀԿ-ի հովանու ներքո է ընթանում մեր արտաքին անվտանգության
կարևորագույն հիմնախնդրի կարգավորման գործընթացը, և, ի լրումն այն

բազմապիսի օժանդակությանը, որ ՀՀ-ն ստացել է կազմակերպությունից, ԵԱՀԿ-ն
տարիներ շարունակ ծառայել է որպես ՀՀ դիրքորոշումները Եվրոպային
ներկայացնելու կարևորագույն հարթակներից մեկը:

Եզրակացության մեջ ի մի են բերվում ուսումնասիրության հիմնական
արդյունքները և ներկայացվում ատենախոսության շրջանակներում առաջադրված,
ուսումնասիրված, հիմնավորված և վերլուծության ենթարկված գլխավոր թեզերը,
դրույթներն ու եզրահանգումները, որոնցից հարկ է առանձնացնել հետևյալները.

1. Եվրոպական աշխարհամասում անվտանգության և
պաշտպանության ժամանակակից համակարգը ձևավորվել է համաշխարհային
երկու պատերազմների դառը փորձի հիման վրա: 1945թ. հաջորդած
տասնամյակներին Եվրոպան ապրում էր միջուկային պատերազմի վերածվելու
ներուժ ունեցող ռազմական նոր աղետալի բախման թատերաբեմ դառնալու վախով:
Նորահայտ <<սառը» պատերազմի այս առանձնահատկությունը մեծացրեց
անվտանգության և պաշտպանության հարցերի կարևորությունը: Խաղաղության
պահպանման հետ կապված հետպատերազմյան մտահոգությունների արդյունքում
մեկը մյուսի ետևից ի հայտ եկան եվրոպական անվտանգությունն ամրապնդելուն
միտված մեխանիզմներ և կառույցներ, այդ թվում՝ ՆԱՏՕ-ն, Եվրոպական
քաղաքական համագործակցությունը և ԵԱՀԽ-ն:

2. Հետսառըպատերազմյան դարաշրջանում ի հայտ եկավ
անվտանգության ընդլայնված ընկալում: Սպառնալիքների ընկալման և
անվտանգության պահանջների ասպարեզում արձանագրված փոփոխություններին
հաջորդեց անվտանգության և պաշտպանության քաղաքականության վարման
ավանդական միջոցների ու գործիքների վերագնահատումը: Արդյունքում,
եվրոպական անվտանգության երեք փոխլրացնող կազմակերպությունները ՆԱՏՕ-
ն, ԱԵՄ-ը, ԵԱՀԿ-ն վերափոխեցին իրենց կազմակերպական կառուցվածքը և
ադապտացվեցին նոր ռազմավարական ու անվտանգության միջավայրին:

3. ԵԱՀԿ-ն Հայաստանը ժամանակակից եվրոպական
անվտանգության համակարգին կապող հիմնական օղակն է: <<-ի պարագայում
կազմակերպության կարևորությունն առավել ընդգծված է: Հենց այդ կառույցի
միջոցով է, որ տարածաշրջանում իրենց շահերը հետապնդող տերությունները
արդեն մեկ տասնամյակից ավել է, ինչ ներգրավված են ղարաբաղյան
հակամարտության խաղաղ կարգավորման գործընթացում՝ որպես միջնորդներ:

4. ՀՀ համագործակցությունը ԵԱՀԿ-ի հետ հավասարազոր չէ Լեռնային
Ղարաբաղի հակամարտության կարգավորման, մասնավորապես Սինսկի խմբի -
գործունեությանը և դրա (ինչպես և ավելի ուշ ի հայտ եկած գործող նախագահի
անձնական ներկայացուցչի ինստիտուտի) հետ հարաբերություններին, և անցած
տարիներին կողմերը կարողացել են ակտիվորեն զարգացնել իրենց կապերը ԵԱՀԿ
գործունեության գրեթե բոլոր բնագավառներում, այդ թվում՝ ռազմաքաղաքական
ոլորտում:

5. 2000-ականների սկզբին ԵԱՀԿ երևանյան գրասենյակի բացումից
հետո ՀՀ-ն այս կառույցի հետ համագործակցում է միանգամից մի քանի
<<ճակատներում>> Սինսկի խմբի ձևաչափով, Վիեննայում ՀՀ ներկայացուցչության
միջոցով և մեր երկրի տարածքում՝ ԵԱՀԿ գրասենյակի միջոցով: Սա նշանակում է,
որ չնայած վերջին տարիներին ԵԱՀԿ-ի հասցեին հնչեցվող քննադատություններին՝
այդ կազմակերպությունը պահպանում է իր կարևորությունը այնպիսի փոքր

երկրների համար, ինչպիսին Հայաստանն է, որոնք կառույցի ամենատարբեր
ֆորումներում իրենց տեսակետները հնչեցնելու և պաշտպանելու հնարավորություն
ունեն: Քանի դեռ Հայաստանը չի անդամակցել եվրոպական անվտանգության
համակարգի որևէ այլ կառույցի և քանի դեռ ԼՂ հիմնահարցի կարգավորումը
Մինսկի խմբի հովանու ներքո է անցկացվում, ԵԱՀԿ-ն կշարունակի մնալ ՀՀ շահերի
պաշտպանության լավագույն ասպարեզներից մեկը:

6. ՀՀ համագործակցությունը Հյուսիսատլանտյան դաշինքի
կազմակերպության և նրա առանձին անդամ պետությունների հետ կարևորագույն
օժանդակ օղակի դեր է կատարում: Հայաստան-ՆԱՏՕ համագործակցության
զարգացման գործընթացը կարելի է պայմանականորեն բաժանել երկու հիմնական
փուլի պասիվ և ակտիվ: Առաջին փուլը ընդգրկում է 90-ական թթ., երբ կողմերը
զբաղված էին տարբեր մակարդակներով և ոլորտներում հարաբերությունների
հաստատման խնդիրներով: Երկրորդ փուլը ներառում է 2000-ական թթ., երբ
հարաբերություններն նշանակալիորեն ընդլայնվեցին:

7. 90-ական թթ. Հայաստանի և ՆԱՏՕ-ի միջև հաստատված
հարաբերությունները, չնայած զանազան նախաձեռնություններին ու
հայտարարություններին, այդպես էլ էական բովանդակություն չստացան:
Արևմուտքի երկրները չէին ցանկանում հարուցել Ռուսաստանի դժգոհությունը և
վստահ չէին, որ անվտանգության հետ կապված գործընթացներում ներգրավվելը
տարածաշրջանում սեփական շահերը հետապնդելու լավագույն միջոցն է: 90-
ականների ընթացքում ֆինանսական դժվարությունները, միջգերատեսչական
տարաձայնությունները և միջգերատեսչական կապերի թույլ
համակարգվածությունը նույնպես արգելակիչ գործոնի դեր են խաղացել և հաճախ
ստիպել են պաշտոնական Երևանին կրավորական կեցվածք ընդունել
Հյուսիսատլանտյան դաշինքի հետ հարաբերություններում:

8. 2000-ականների ընթացքում ՆԱՏՕ-ն և Հայաստանը կարողացել են

օգտվել ստեղծված հնարավորություններից և, նոր թափ հաղորդելով դարավերջին
հաստատված երկխոսությանը, նախադրյալներ են ստեղծել կապերի հետագա
ամրապնդման համար: Տեսանելի ապագայում Ռուսաստանը շարունակելու է մնալ
Հայաստանի գլխավոր ռազմաքաղաքական դաշնակիցը: Այդուհանդերձ, լինելով
հավաքական անվտանգության մեկ այլ կազմակերպության (ուստի և համակարգի)՝
ՀԱՊԿ-ի անդամ՝ <<-ն շարունակում է խորացնել կապերը Հյուսիսատլանտյան
դաշինքի հետ փորձելով նուրբ հավասարակշռության պահպանման միջոցով իր
համար ստեղծել անվտանգության բազմաշերտ համակարգ, որը թույլ կտա
սեփական անվտանգության ապահովման համար հենվել ոչ թե մեկ, այլ մի քանի
ուժերի վրա:

9. Եվրոպական միասնական արտաքին և անվտանգության
քաղաքականության առաջնահերթություններից է Միության հարևանությամբ

գտնվող տարածաշրջանների հետ հարաբերությունների աստիճանական
զարգացումը: Հարևան պետությունների, այդ թվում՝ Հայաստանի հետ
հարաբերությունների կառուցման կարևորագույն մեխանիզմներից մեկը 2003թ.
մեկնարկած Եվրոպական հարևանության քաղաքականությունն (ԵՀՔ) է:

10. Քննարկելով ԵՀՔ-ի շրջանակներում վերջին տարիներին
իրականացվող ԵՄ-Հայաստան Գործողությունների ծրագրով նախատեսված
փոխգործակցությունը արտաքին և անվտանգության հարաբերությունների

ասպարեզում՝ կարելի է արձանագրել, որ կողմերն առայժմ չեն օգտագործել այս
ոլորտում համագործակցության համար առկա ողջ ներուժը: Մինչ օրս կատարված

քայլերը վկայում են այն մասին, որ առաջընթաց արձանագրվել է այն
գործողությունների գծով, որոնք բնույթով խիստ պարտավորեցնող չեն: Չի
հաջողվել կատարել Գործողությունների ծրագրի արտաքին քաղաքական բաժնի
այն կետերը, որոնք տարածաշրջանում առկա հակամարտությունների

չլուծվածության պայմաններում պահանջում են որոշակիորեն խմբագրել
Հայաստանի Հանրապետության պաշտպանության և անվտանգության ներկայիս
քաղաքականությունը:

11. Փաստորեն երրորդ հանրապետության գոյության տարիներին
Հայաստանը բավականին լուրջ քայլեր է կատարել անվտանգության և
պաշտպանության ասպարեզում եվրոպական առաջատար կառույցների հետ
մերձեցման հարցում: Անդամակցության կամ սերտ համագործակցության
շրջանակներում հնարավոր է եղել կուտակել փոխգործակցության լուրջ փորձ
ԵԱՀԿ-ի, ՆԱՏՕ-ի և ԵՄ-ի հետ: Այս ընթացքում հաղթահարվել են բազմաթիվ
խոչընդոտներ և հաստատվել են շփման կանոնավոր մեխանիզմներ և
<<խողովակներ>>, որոնք ամուր հիմք են ստեղծել հարաբերությունների հետագա
զարգացման համար: Նկատի ունենալով Հայաստանի արտաքին
քաղաքականության եվրոպական ուղղվածությունը առաջիկա տարիներին պետք է
ակնկալելինտեգրման ծավալների խորացում հիշյալ կառույցների հետ:

12. Եթե ԵԱՀԿ-ի ու ԵՄ-ի դեպքում Հայաստանի ինտեգրումը լուրջ
վեճերի առիթ չի հանդիսանում, ապա նույնը չի կարելի ասել ՆԱՏՕ-ի հետ
հարաբերությունների մասին: Առաջիկա տարիներին Հայաստանի
անդամակցության մասին խոսելը պարզապես իրատեսական չի լինի: Դրան
պատրաստ չեն ո՛չ Դաշինքը, ո՛չ էլ Հայաստանը: Լեռնային Ղարաբաղի
չկարգավորված հակամարտությունը, Ռուսաստանի հետ դաշնակցային
հարաբերությունները և Իրանի հետ սերտ բարիդրացիական հարաբերությունները
պահպանելու հրամայականը թույլ չեն տա  Հայաստանին շեղվել ներկայիս
արտաքին քաղաքական կուրսից: Միևնույն ժամանակ, վերլուծելով անցած
տարիների զարգացումները, առավել հավանական ենք համարում այն, որ
Հայաստանի արտաքին անվտանգության քաղաքականության մեջ կշարունակի
մեծանալ եվրոպական ուղղության դերը, որի կարևորագույն տարրերից մեկը
ՆԱՏՕ-ի հետ համագործակցությունն է:

13. Ինչ վերաբերում է ԵՄ-ին, ապա առաջիկայում Հայաստանը պետք է
ջանա համագործակցել այդ կառույցի հետ ոչ միայն արդեն <<ավանդական>>

դարձած առևտրատնտեսական և քաղաքական ոլորտներում, այլև քայլեր կատարի
միջազգային անվտանգության հարցերի շուրջ փոխհարաբերությունները
խորացնելու ուղղությամբ: Բնական է, սակայն, որ ԵՄ-ի հետ ռազմաքաղաքական
ոլորտում կապերի զարգացումն իր սահմաններն ունի, քանզի Եվրամիությունը

որպես ռազմական անվտանգության ոլորտի դերակատար դեռ շատ ետ է ՆԱՏՕ-ից
և վերջինիս այլընտրանք չէ:

14. Անկախության առաջին տարիներից ի վեր հանդիսանալով
ԵԱՀԽ/ԵԱՀԿ լիիրավ անդամ պետություն՝ ՀՀ-ն ժամանակի ընթացքում
բազմակողմանիորեն զարգացրել է իր հարաբերությունները այս յուրատիպ

կազմակերպության հետ, որը ներառում է անդամներ թե եվրատլանտյան և թե

եվրասիական անվտանգության համակարգերից: Առավել արդյունավետ <<Գիտություն>> հրատարակչություն, 2010թ., 40 էջ:
համագործակցության ծավալումը մեծապես կախված է նաև նրանից ԵԱՀԿ-ին 5. Հայաստանի Հանրապետության և Եվրոպայում անվտանգության և

կհաջողվի արդյոք դառնալ համաեվրոպական անվտանգության կառույց թե՞ այն համագործակցության կազմակերպության (ԵԱՀԿ) փոխգործակցությունն

կշարունակի երկու հակադիր տեսլականների (ռուսական և արևմտյան) պատանդ անվտանգության ոլորտում, «Սխիթար Գոշ>> գիտամեթոդական
47-51:

հանդես,

մնալ՝ այդպես էլ չիրացնելով իր ներուժը: Հասարակական գիտություններ 2[26], Երևան 2010թ., էջ
15. Անկախ նրանից Հայաստանը մոտ կամ հեռու ապագայում կփորձի

անդամակցել ՆԱՏՕ-ին և ԵՄ-ին թե ոչ՝ այս կառույցների, ինչպես նաև ԵԱՀԿ-ի հետ

տարբեր ուղղություններով (այդ թվում ռազմաքաղաքական)
փոխհարաբերությունների խորացումը թույլ կտա Հայաստանին ավելի մեծ
դերակատարություն ստանձնել հարավկովկասյան տարածաշրջանում և
ամրապնդել տարածաշրջանային կայունությունն ու անվտանգությունը:
Հարավային Կովկասը պահպանում է իր ռազմավարական կարևորությունն այս
երեք կազմակերպությունների համար, որոնք ջանում են այնպիսի
քաղաքականություն մշակել տարածաշրջանի համար, որը թույլ կտա խուսափել
այստեղ հաստատված փխրուն կայունության հետագա խաթարումներից:

16. Եվրոպական անվտանգության երեք հիմնական
կազմակերպությունները, ընդհանուր առմամբ, միասնականություն են դրսևորում
Հարավային Կովկասի երկրների նկատմամբ իրենց վարած քաղաքականության
մեջ: ԼՂ հիմնախնդրի և հայ-թուրքական հարաբերությունների օրինակով կարելի է
տեսնել, որ նրանք ձգտում են միևնույն նպատակին <<կառուցել>> տնտեսական և
ռազմաքաղաքական շահերին հարվածող հակամարտություններից զերծ
տարածաշրջան: Նույնը կարելի է ասել ՆԱՏՕ-ի, ԵԱՀԿ-ի և ԵՄ-ի՝ մեր
տարածաշրջանի երկրների համար նախատեսված բարեփոխումների օրակարգի
մասին: Այն միտված է սեփական տարածքը կայացած պետականություն,
ժողովրդավարական կարգեր և ազատ շուկայական տնտեսություն ունեցող
երկրներով <<շրջափակելուն»: Հիշյալ բոլոր նպատակները համընկնում են նաև ՀՀ
պետական շահերի հետ, և դրանց շուրջ համագործակցությունը կարող է միայն
բարձրացնել Հայաստանի հեղինակությունը եվրոպական ասպարեզում և այդպիսով
արագացնել երկրի եվրաինտեգրման ընթացքը:

Ատենախոսության հիմնական դրույթներն արտացոլված են
հեղինակի հետևյալ հրապարակումներում.
1. Եվրամիության անվտանգության և պաշտպանության

քաղաքականության կազմավորման և զարգացման ընթացքը, Բանբեր Երևանի
համալսարանի, Հասարակական գիտություններ 1 (127), Երևան, 2009թ., էջ 193-
208:

2. Եվրամիություն-Հայաստան համագործակցությունը եվրոպական
հարևանության քաղաքականության շրջանակներում, Բանբեր Երևանի
համալսարանի, Հասարակական գիտություններ, 2 (128), Երևան, 2009թ., էջ 3-
13:

3. Հայաստան-ՆԱՏՕ համագործակցության առաջին փուլը (1990-
ական թթ.), Բանբեր Երևանի համալսարանի, Հասարակական գիտություններ,
Սիջազգային հարաբերություններ և քաղաքագիտություն, 130.6, Երևան 2010թ.,
էջ 5-15:

4. Հայաստանի Հանրապետության և եվրոպական անվտանգության
կառույցների փոխհարաբերությունների զարգացման հեռանկարները, Երևան,

АРУТЮНЯН АГАСИ ФРУНЗИКОВИЧ
СОВРЕМЕННАЯ СИСТЕМА ЕВРОПЕЙСКОЙ БЕЗОПАСНОСТИ и

РЕСПУБЛИКА АРМЕНИЯ (1991-2008rr.)

Диссертация на соискание ученой степени кандидата исторических
наук по специальности 23. 00.04 - "Международные отношения".

Защита состоится 30 сентября 2010r., в 16:00, по адресу ул. Улнеци
56/6, Ереван 0037, РА, на заседании специализированного совета 056 BAK.

РЕЗЮМЕ

Фундаментальные изменения, которые произошли на политической карте
Европы в конце 20-ого века, оставили глубокий след на системе европейской
безопасности, которая сформировалась после окончания Второй мировой войны.
Основные элементы системы безопасности Европы времен холодной войны
Североатлантический Альянс (HATO), Совещание по Безопасности и
Сотрудничеству в Европе (СБСЕ) и Европейское Сообщество - пережили период
серьезной трансформации, частью которой стало сближение стран бывшего

Советского Союза, в том числе и Републики Армения, с этими структурами.
Настоящую научную работу можно считать первым комплексным

исследованием взаимоотношений РА с лидирующими институтами европейской
безопасноти период с 1991 по 2008 год. На основе исследования архивных
материалов, ранее не использовавшихся в профессиональной литературе, a также
официальных документов результатов других исследований, касающихся данной

темы, автор выявляет и анализирует целый спектр вопросов, относящихся к
повестке ДНЯ сотрудничества Армении с НАТО, СБСЕ/ОБСЕ и ЕС, акцентируя
вопросы сотрудничества Армении с вышеназванными институтами в сфере военно-
политической безопасности.

Работа состоит из введения, трех глав, заключения и списка
использованных первоисточников литературы.в введении обосновываются актуальность, цели и задачи исследования,

представляется научная новизна работы, раскрывается практическое значение

исследования, делается критический обзор использованных первоисточников и
литературы.

Первая глава диссертации "Формирование современной системы
европейской безопасности" состоит из двух частей. первой части

рассматриваются причины и ход формирования развития структур европейской
безопасности в условиях геополитического противостояния между Востоком и
Западом. Во второй части анализируются те радикальные изменения, которые

произошли в системе европейской безопасности после окончания холодной войны

и оставили глубокий след на приоритеты, цели и миссии СБСЕ (ОБСЕ), НАТО и
Европейских Сообществ (Европейского Союза).

Вторая глава работы, озаглавленная "Взаимоотношения Республики

Армения со структурами, являющимися частью системы европейской
безопасности", состоит из трех частей. первой части исследуются основные

направления сотрудничества с сфере безопасноти между РА СБСЕ/ОБСЕ.
Отмечается, что ОБСЕ, страной участницей которой Армения стала первые
месяцы своей независимости, остается основным звеном, связывающим страну с
системой общеевропейской безопасности. Во второй части анализируется история
развития сотрудничества между Арменией и НАТО, которая условно разделяется на
две стадии. Первая, относительно пассивная, стадия охватывает 90-ые, когда
новоиспеченная Республика Армения Североатлантический Альянс положили
начало своим отношениям на разных уровнях и В разных сферах. Вторая, более
динамичная, фаза развития взаимных связей характеризуется большими усилиями
сторон по обеспечению крепких партнерских отношений. Отмечается, что желание
официального Еревана не портить отношения со своей главной союзницей Москвой
только одна из причин вышеупомянутой пассивности. Финансовые трудности
первых лет независимости слабая межведомственная координация действий
зачастую не позволяли стране понастоящему активизировать свои усилия по
направлению углубления отношений с НАТО. третьей части представляется и
анализируется механизм политического диалога между Арменией и ЕС, в рамках
которой в последние годы развивается диалог по вопросам внешней политики и
политики безопасности. Автор на примере Плана Действий ЕС-Армения обсуждает
эффективность исполнения положений Европейской Политики Соседства по
внешней политике и политике безопасности. На основе анализа, автор приходит к
выводу, что стороны прогрессируют по наименее обязывающим направлениям
сотрудничества.

Третья глава исследования "Развитие взаимоотношений Республики
Армения с европейскими структурами безопасности" -- состоит из двух частей.
первой части анализируются подходы трех главных организаций европейской
безопасности к двум наиболее важным проблемам внешней безопасности Армении
- к разрешению нагорно-карабахского конфликта и к урегулированию армяно-
турецких отношений, и подчеркивается схожесть их позиций в этих вопросах.
Непрерывное сближение с организациями европейской безопасности ИСХОДИТ из
национальных интересов Армении, так как эти структуры всегда поддерживали
суверенность независимость республики. Во второй части отмечается, что за годы
существования третьей республики Армения сделала достаточно уверенные шаги
на пути сближения со структурами европейской безопасности. Автор подчеркивает,
что курс постепенного сближения с НАТО дает Армении возможность преодолеть
трудности переходного периода в военно-политической сфере, a также является
источником серьезной поддержки и партнерства в деле реформ системы
безопасности республики. Цель этого сближения не членство Альянсе, a
создание поистине суверенной государственности, свободного от различных
внешних воздействий.

заключении обобщаются основные выводы исследования.

AGHASI FRUNZIK HARUTYUNYAN
THE CONTEMPORARY EUROPEAN SECURITY SYSTEM AND THE

REPUBLIC OF ARMENIA (1991-2008)

